
Queridos irmans:

Apenas hai uns dias, coincidindo con este tempo de Pascua que
celebra a vitoria de Cristo Resucitado sobre a morte, celebrabamos con
emocion e esperanza os funerais polo Papa Francisco. Con motivo desta
festividade de san Xosé Obreiro e do Dia Internacional dos Traballadores,
quixera evocar o seu maxisterio na exhortacién apostolica Christus vivit:
“o traballo para un mozo non ¢é simplemente unha tarefa orientada a
conseguir ingresos. E expresion da dignidade humana, é camino de
maduracion e de insercién social, € un estimulo constante para crecer en
responsabilidade e en creatividade, é unha proteccion fronte a tendencia
ao individualismo e a comodidade, e é tamén dar gloria a Deus co
desenvolvemento das propias capacidades” (n°® 271).

As suas palabras ponennos na esencia do que define as claves dun
traballo decente e digno, un dereito e non un privilexio, especialmente
para os mozos que viven a procura do seu primeiro emprego entre a
confianza € o desanimo, que buscan mostrar as suas capacidades
creativas € profesionais nun mercado laboral competitivo que esixe unha
hiperformacién, en ocasions desligado do xusto salario digno ou das
oportunidades que permiten un proxecto de vida persoal e familiar.

Neste Ano Xubilar Romano o Papa Francisco convidabanos a vivir
baixo o signo da esperanza que non declina nin defrauda (Rom 5,5) e,
especialmente, lembrabanos a necesidade de signos desta mesma
esperanza na vida dos mozos, pois “cando o futuro se volve incerto e
impermeable aos sofios; cando os estudos non ofrecen oportunidades € a
falta de traballo ou dunha ocupacion suficientemente estable ameazan
con destruir os desexos, entén € inevitable que o presente se viva na
melancolia e no aburrimento” (Bula Xubileu n° 12).

Para responder a esta dramatica circunstancia, convidovos, desde
o Evanxeo que nos conduce ao ineludible compromiso co préximo, a
tomar conciencia activa desta situacion de precariedade e dificultade dos
mozos ante a realidade do traballo. Fago unha chamada as instituciéns
publicas e a sociedade no seu conxunto para que sexamos capaces de
escoitar realmente as demandas da xuventude, que pasa por garantir
traballos estables e con dereitos, facilitar o acceso a vivenda e promover
politicas que aseguren unha estabilidade vital e emocional.

Os nosos mozos non sé6 son futuro, son xa un presente €, por iso,
merecen unha oportunidade de realizacion persoal a través dun traballo
digno e decente que lles permita ser voz activa e esperanzada no corazon
desta humanidade porque, como lembra a Escritura, “decateime que non
hai cousa mellor que o que o home goce das suas obras” (Qo 3,22).

Que esta Xornada e memoria de San Xosé Obreiro, pai traballador
que se ganaba a vida honestamente para asegurar o sustento da sua
familia, nos sensibilice lembrando que “non existe peor pobreza que
aquela que priva do traballo e da dignidade do traballo” (Fratelii tutti
n°162).

